
                    Republika e Kosovës
                       Republika Kosova – Republic of Kosova
                          Komuna e Novobërdës
                 Opština Novo Brdo–Municipality of Novo Brdo
__________________________________________________________ 
KUVENDI KOMUNAL-SKUPSTINA OPSTINE- MUNICIPAL ASSEMBLY
_________________________________________________________________________________           
         
P R O C E S V E R B A L

Nga mbledhja e pestë e Komitetit për Politkë dhe Financa e mbajtur më 19.07.2018, duke filluar në orën 10:00. Në mbledhje kanë marrë pjesë: Kryetari i Komunës Svetislav Ivanovic, Anëtarët e KPF-së: Nebojsa Arsic, Predrag Stojkoviq, Xhejlane Behluli, Milica Jovanovic, Ramush Mehmeti, Drejtori i Financave Sercan Todorovic, Zyrtari për Arsim Flamur Uka.
Kryesuesi pasi përshëndeti të pranishmit tha: para se të fillojmë me punën e KPF-së dhe rendin e ditës duhet konstatuar kuorumin prezentë janë të gjithë antarët e KPF-së pas kësaj e hapi mbledhjen me këtë: 

R e n d d i t e   

1. Aprovimi i procesverbalit nga mbledhja e kaluar e KPF-së;
2. Raporti i Kryetarit të Komunës për gjashtëmujorin e parë Janar – Qërshor 2018;
3. Raporti i tremujorit të dytë Financiar Prill – Qërshor 2018;
4. Raporti mbi përfundimin e vitit shkollor 2017/18;
5. Të ndryshme.



             Kryesuesi i pyeti të pranishmit a pajtohen me këtë rend dite apo keni ndonjë propozim?
Pasi nuk pat propozime rendi i ditës u aporvua njëzëri nga të gjithë antarët prezent të KPF-së.
       Pika e parë: Aprovimi i procesverbalit nga mbledhja e kaluar e KPF-së;
Kryesuesi e hapi diskutimin për këtë pikë.	
Pasi nuk pat diskutime kjo pikë u votua njëzëri nga të gjith antarët prezent të KPF-së.
     Pika e dytë: Raporti i Kryetarit të Komunës për gjashtëmujorin e parë Janar – Qërshor 2018;
        Për këtë pikë Kryesuesi ja dha fjalen Kryetarit të Komunës  Svetislav Ivanovic.
  Svetislav Ivanovic pasi përshendeti të pranishmit tha: ju kërkoj falje që nuk kemi mundur më herët ta pregaditmi materialin për mbledhje, nuk kemi pasur ndonjë qëllim të keq edhe pse materiali ka qenë më herët i pregaditur por për disa probleme teknike nuk kemi mundur ta dërgojm me kohë. Po e filloj këtë raport jo vetëm me punën time si Kryetar i Komunës por edhe për të gjitha drejtorit tjera pasi që sipas Ligjit të Administrimit të Pushtetit Lokal jam i obliguar që të raportoj në çdo gjatëmujor para KPF-së dhe Kuvendit për të gjitha këto punë jeni të angazhuar dhe falemenderues edhe ju antarët e KPF-së. Me përkrahjet që kemi pasur në mbledhje të KPF-së dhe Kuvendit dhe të gjitha komiteteve dhe strukturave tjera jemi munduar ti realizojm të gjitha projektet e planifikuara, jemi mundur të jemi transparent duke filluar nga web faqja e Komunës dhe faqe tjera që i ka Komuna. Kemi pasur një bashkpunim të mirë më të gjitha organizatat qeveritare dhe joqeveritare, gjithashtu kemi një bashkpunim shumë të mirë edhe me nivelin qendror por fatkeqësishtë duhet të them se nuk kemi pasur ndonjë përkrahje të madhe prej tyre. Për këtë që është shkruar në këtë raport do të mundë të flisja gjatë, mirëpo dëshiroj ti përmendi disa probleme që kam hasur në punën gjatëmujore. Qështja e parë dhe shumë e ndishme është transporti humanitar ku kemi dhënë shumë punë por aspak rezultat, qështja tjetër siç e din është vjedhja e kafshëve në teritorin e Komunës së Novobërdës, problem tjetër është që spo respektohet marrëveshja e nënshkruar me Kompanin Hidromorave dhe problemet me furnizim me uj për qytetarët. Nuk bëhet fjalë vetëm për një ujësjellës por për numër më të madhë, faza e parë për menaxhim të ujësjellsave Bostan, Novobërdë, Qylkovc mund të them se aj projekt është përfunduar dhe Hidromorava e ka në menaxhim, faza e dytë është Llabjani, Koretishta dhe Kufca, tju them të drejt në obligimet tona që i kemi pasur në atë marrëveshje rreth infrastruktures të gjitha i kemi përfunduar por nuk jam i knaqur me dinamiken e punës që po e bënë Hidromorava, problem tjtër që është evident në teritorin e Komunës është prerja ilegale e pyjeve. Një ndër objektivat ton Kryesore është vazhdimi i investimeve dhe restaurimi i objektit të Kalasë. Gjithashtu kam pasur takime të shumta me organizata ndërkombëtare dhe me nivelin qendror, nese ju sqaroj për secilin takim do të na merr shumë kohë. Edhe guthyesit  janë një problem shumë i madhë, këtë problem Komuna e ka marrë pas decentralizimit, jemi munduar të punojm në këtë drejtim për zgjidhje të këtij problemi mirëpo po kemi vështërsi shumë të mëdha, gjithashtu do të përmendi edhe projeketin e autostrades që do të kaloj në teritorin e Komunës së Novobërdës, e dini se do të ndërtohet një autostrad dhe ne kemi hasur në probleme shumë të mëdha ku qytetarët ankohen dhe kërkojn sqarime më të mëdha, kërkojn informata dhe gjithmon qytetarët ankohen se ju jeni fajtor pasi që ju si Kryetar i Komunës e keni nënshkruar këtë leje për të kaluar autostrada në Komunën tonë, vetem tju them se deri ku është arritur dhe çka është punuar edhe pse një numër i qytetarëve jan të njoftuar, pjesa deri në Ponesh është filluar dhe besoj që shumë shpejt do të përfundoj pastaj në vitin e ardhshëm do të filloj edhe pjesa në gjithë territorin e Komunës gjithashtu edhe pjesa në Parallov ka filluar të ndërtohet. Gjithashtu një kohë të gjatë kam punuar dhe jam përgjegjur në kërkesat e qytetarëve rreth autostrades dhe të gjitha informatat kanë qenë publike, kanë qenë në media dhe kemi pasur takime publike me qytetarët mirëpo problemi se po e bartin fajin te tjetri po qendron fatkeqësishtë. Pasi që e keni marrë materialin me vones dhe nuk keni pasur kohë të analizoni por do të keni kohë për mbledhje të Kuvendit, por nese keni arritur pak të analizoni dhe keni ndonjë pyetje do të mundohem të pergjigjem, ju faleminderit që më ndëgjuat.
Kryesuesi e hapi diskutimin për këtë pikë.
Xhejlane Behluli pasi përshendeti të pranishmit tha: po flas për tri pika që preken qytetarët dhe mendoj se unë kam të drejt, e para zyra e ofiqaris në fshatin Pasjak nuk është funksionale që dy vite, andaj kishte qenë mirë që të hapet në mënyrë që mos të mundohen qytetarët për çdo dokument ti bëjnë 25km  deri në Komunë dhe  po krijojn shpenzime perderisa objekti dhe zyra egziston por mungon vetem burimi njerzor që të funksionoj ajo zyre, tjetri problem është në web faqë të komunës mungojn shumë informata, problem tjtër është të Qendrat e Mjeksisë Familjare mungojn gjërat elementare dhe nuk e di qysh funksionojn ato pa kushte bazë që duhet ti ketë një QMF. Sa i përket autostrades mendoj se nuk jeni ju fajtor pasi që qytetarët kanë marrë ftesa prej OSBE-es para se të filloj autostrada për takimet që kanë qenë për vedijësim se si bëhet shpronsimi i pronave ku kam marrë pjesë edhe unë, gjithashtu kan pranuar ftesa prej Ministrisë të gjithë qytetarët që ju kalon autostrada në pronë të tyre dhe kanë marr pjesë në debate publike ku jan informuar më shumë rreth projektit të autostrades.
Svetislav Ivanovic Kryetar i Komunës tha:  të gjithë e dim se zyrtarja që ka qenë e punësuar në atë zyre ka ndrruar jetë por besoj se së shpejti do të plotësohet ai vend, sa i përket problemeve në shendetësi me ato mjete që i kemi 5000€ për mallra dhe shërbime ne kemi filluar procedurat për furnizim me material, edhe para fillimit të autostrades ne kemi mabjtur debate publike ne sall të Kuvendit dhe të gjithë qytetarët janë informuar se në cilat parcela të tyre ju kalon autostrada, sa i perket web faqes zyrtare të cilët punojnë ne web faqe kan qenë në trajnim për formën e re të web faqes dhe besoj se për një kohë shumë të shkurt do ti bartin të gjitha informatat e kërkuar.	
  Kryesuesi tha: nese nuk ka diskutime tjera e kalojmë ne votim që këtë pikë ta dergojm  në Kuvend.
Pasi nuk pat diskutime tjera kjo pikë u votua njëzëri nga të gjithë antarët e KPF-së që të shkoj në Kuvend.
     Pika e tretë: Raporti i tremujorit të dytë Financiar Prill – Qërshor 2018;
Për këtë pikë Kryesuesi ja dha fjalen Drejtorit të Financave Sercan Todorovic.
Sercan Todorovic pasi përshendeti të pranishmit tha: besoj se me kohë e keni marrë materialin për raportin e tremujorit të dytë financiar për mujit prill, maj dhe qërshorë. Në faqe 3 i kemi të hyrat vetanake për këtë tremujor të cilat në total janë 41,893.22 €, nga tatimi në pronë janë 20,933.72 €, nga regjistrimi i automjeteve jan 2,805.00€, nga taksat për leje ndërtimi jan 3,487.89 € e kështu me radhë i keni të ndara të hyrat prej seciles kategori. Në faqen tjeter janë mjetet e shpenzuara të cilat në totatl kanë qenë 460,136.64 € për paga dhe meditje, për mallra dhe sherbime jan shpenzuar 55,615.51 €, për shpenzime komunale jan shpenzuar 21,507.00 €, për subvencione janë shpenzuar 3,666.00 € dhe për investime kapitale jan shpenzuar 37,633.81 €. Pastaj i keni mjete e shpenzuar për secilen drejtori veç e veç, nese keni ndonjë pyetje do të mundohem të përgjigjem, ju faleminderit.
Kryesuesi e hapi diskutimin për këtë pikë.
Ramush Mehmeti pasi përshendeti të pranishmit tha: raporti finaciar në gjuhën serbe është i nënshkruar nga Kryetari i Komunës ndërsa në gjuhen shqipe nuk është nënshkruar, sa i përket ndryshimit nga raporti i tremujorit të parë ka ndryshime shumë pozitive në aspektin e përgaditjes së raportit por i kam disa pytje për disa shifra të paqarta, përveç se është shpenzuar një buxhet i madhë për pije dhe ushqim e kam një pytje të zyra e Kryetarit pasi shumat e shpenzuar në paga dhe meditje  është një shumë e caktuar është edhe një shumë tjetër e pagave prej 4,890.32 €, e njejta gjë është edhe në administratë në vlerë prej 1,395.16 € dhe pyetja tjetër është ne zyre të Zhvillimit  Ekonomik  permbaruesi privat 11,209.80 €, dhe e njëta gjë te sherbimet publike shpenzimet e pagave 1,745.16 € dhe shpenzime tjera prej 2,445.00 € dhe një tjetër vërejtje është të arsimi i mesëm është furnizim me orë në vlerë prej 1,520.00 € nuk e kuptoj për çfarë lloj ore bëhet fjalë, i njejti shpenzim është edhe të arsimi fillor ne vlerë prej 1,538.00 €, nese ka mundësi që të sqarohen më shumë këto shuma të mjetev, ju faleminderit.
Sercan Todorovic tha: sa i perket pagesave tju informoj se ne kemi dy punëtorë për regjistrim të automjeteve në kontratë komunale gjashtëmujore dhe dymbëdhjetmujore, gjithshtu kemi katër punëtor që bashkpunojnë me Hidromoraven dhe këta gjashtë punëtor paguhen jashtë listave të pagës, sa i përket përmbaruesit ne kemi mbetur pa i kryer disa obligime dhe këto mjete janë marrë nga përmbaruesi, ndërsa sa i përket furnizimeve me orë bëhet fjalë për orat që ju kemi blerë punëtorëve të shëndetësisë dhe arsimit.
Svetislav Ivanovic tha: sa i përket pagesave për ushqim dhe pije, dreken për fundvit qe e kemi pas vitin e kaluar në këtë periudh kohore e kemi bërë pagesën.
Kryesuesi tha: nese nuk ka diskutime tjera e kalojmë ne votim që këtë pikë ta dergojm  në Kuvend.
Pasi nuk pat diskutime tjera kjo pikë u votua njëzëri nga të gjithë antarët e KPF-së që të shkoj në Kuvend.
Pika e katërtë: Raporti mbi përfundimin e vitit shkollor 2017/18;
Për këtë pikë Kryesuesi ja dha fjalen Zyrtarit për Arsim Flamur Uka.
Flamur Uka pasi përshendeti të pranishmit tha: si çdo vit kalendarik ne raportojm për çdo përfundim të gjysëmvjetorit, sot e kemi raportin për përfundimin e gjysëmvjetorit të dytë të vitit shkollor 2017/18, ne si Drejtori kemi pas punë të suksesëshme, sfida, çdo vit ballafaqohemi me problem të njejt me numër të vogël të nxënësve dhe kjo është pasojë e rënjes së buxhetit ndërsa shpenzimet mbesin të njejta, arsimtarët mbesin në punë përkundër numrit të vogël të nxënësve poashtu duhet të sigurohen lëndët djegëse për të gjitha shkollat, por vlerësojm se ka qenë një vit i përfunduar me sukses edhe pse kemi pasur sfida por jemi ndihmuar edhe nga grandi i përgjithshëm dhe është përfunduar me sukses, ju faleminderit.
Kryesuesi e hapi diskutimin për këtë pikë.
Xhejlane Behluli tha: nuk kam pyetje direkt por një koment, i dytë raport që po e dëgjoj për këtë mandat dhe kam vërejtur se Drejtoria e Arsimit ballafaqohen shumë me mungesë të buxhetit, jam interesuar pak  dhe e kam parë se një shumë e madhe e mjetev shpenzohen për sigurim të transportit të nxënësve dhe kjo është e mirë por kisha kërku që kur të ndahet buxheti për vitin e ardhshëm të ndahet një shumë e madhe e mjeteve në këtë sektor, ju faleminderit.
Svetislav Ivanovic tha: pajtohem me faktin se buxheti është i vogël por fatkeqëshisht ne çdo vit e fillojm me zvoglim të buxhetit dhe jo me rritje të buxhetit Komunal, e kam thënë disa herë se arsyeja e buxhetit të vogël është se në vitin 2011 nuk jan regjistruar të gjithë qytetarët dhe buxheti ndahet për kokë banori, pra është edhe ajo që permendi Flamur Uka zvoglimi i numrit të nxënësve dhe sa herë bisedohet për mjete shtesë pytjet e para që na parshtrojn është numri i banorëve dhe numri i nxënësve, në anen tjetër ne më ligj jemi të obliguar që tju sigurojm të gjitha kushtet për zhvillimin e procesit mësimor, kemi pasur takime të ndryshme dhe jemi munduar që në çfarë do mënyre ta ulim apo ta zvoglojm këtë problem por sa herë kemi kërkuar nga ndonjë organizat ndihmë ne kemi qenë në kundërshtim me ligjin dhe gjithmon na kan thënë se ne jemi obligativ ta ndihmojm setorin e arsimit dhe jo organizatat, po pajtohem që një shumë e madhe e buxhetit të arsimit shpenzohet për transport por të gjithë e dimi se sa është i shperndarë teritorri, çfar do propozimi apo zgjedhje më të mirë se kjo egzistuese që e keni paraqitne në KPF, Kuvend ose në Drejtori të Arsimit dhe ne jemi këtu për tju ndihmuar. 
Flamur Uka tha: vetem tju informoj se mbledhjen e fundit që kemi pasur në Ministri të Arsimit është biseduar për formulen e re të financimit, do të finacohen në bazë të klasëve jo në bazë të numrit të nxënësve dhe kjo sipas tyre shumë shpejt do të filloj të aplikohet pasi që edhe ne Komuna tjera ka rënje të numrit të nxënësve, kur të fillon të aplikohet kjo formul shumë do të na ndihmonte.
Kryesuesi tha: nese nuk ka diskutime tjera e kalojmë ne votim që këtë pikë ta dergojm  në Kuvend.
Pasi nuk pat diskutime tjera kjo pikë u votua njëzëri nga të gjithë antarët e KPF-sëqë të shkoj në Kuvend.
Pika e pestë: Të ndryshme.
Kryesuesi e hapi diskutimin për këtë pikë.
Xhejlane Behluli tha: e kam një vërejtje shpresoj të mos e merr askush personale, sa i përket drejtëshkrimit, raporteve ka shumë gabime, gabimet teknike i kuptoj por gabime në drejtëshkrim ka shumë, nese nuk ka të punësuar që din drejtshkrim të pakten të punsohet një lektor që do ti kontrollonte të gjitha dokumente pasi që jemi organi më i lartë, përveç raporti i arsimit që është pa asnjë gabim drejtshkrimor të gjitha raportet tjera kan gabime.
Ramush Mehmeti tha: e kam një pyetje për Kryesuesin pasi që në shtator aprovohet buxheti final a jan mbajtur ende dëgjimet publike.
Sercan Todorovic tha: debatet publike do të mbahen në fund të gushtit dhe në fillim të shtatorit.


Pasi nuk pati diskutime Kryesuesi i falëndëroi të pranishmit për pjesëmarrje.
Mbledhja përfundoi në orën 11:00	
	
                                            



Procesëmbajtëse						                  Kryesues i Kuvendit  
Valmire  Mustafa             	Nebojsa Arsic

